
Faleminderit dr. Çadikovski. Ministër Todorov, dr. Simeonov, pjesëtar të dalluar të personelit të 

spitalit. Jam i gëzuar që jam këtu me ju sot në Klinikën universitare të kirurgjisë pediatrike për të 

shënuar këtë ngjarje të rëndësishme. Kjo simbolizon punën e një sërë personash të dedikuar dhe jam i 

kënaqur që shumica prej tyre janë këtu me ne.  

 

Ky renovim dhe donacion prej 125.000 dollarë amerikanë, është i mundësuar nga Programi për 

ndihmë humanitare i Komandës evropiane të SHBA-ve. Komanda evropiane dhe personeli i ambasadës 

punuan së bashku me mjekët e spitalit me qëllim identifikimin e nevojave të tyre dhe furnizimin e 

paisjeve më të mira në treg. Më saktësisht, ndihma jonë mundësoi renovimin e plotë të tre ashensorëve 

në këtë ndërtesë, të gjashtë dhomave në sektorin ambulantor dhe dhurimin e pesëdhjetë krevatëve.  

 

Ajo që shihni para jush reflekton atë që mund të bëhet kur qeveritë punojnë së bashku drejt një 

qëllimi të përbashkët. Dëshiroj të nënvizoj që qeveria e Maqedonisë ka siguruar rreth gjysëm milion euro 

për të renovuar dhe pajisur klinikën kirurgjike që ndodhet në katin e parë të kësaj ndërtese. Puna e mirë 

që po bëhet këtu sjell dobi edhe për ata që jetojnë jasht kufijve të Maqedonisë. Për shembull, shumica e 

krevatëve të dhuruar janë për Klinikën e kirurgjisë pediatrike. Për shkak të natyrës të veçantë të kësaj 

klinike, fëmijët nga Shqipëria dhe Kosova gjithashtu marrin këtu përkujdesin kritik. Qytetarët e 

Maqedonisë mund të mburren me faktin që po ndihmojnë jo vetëm qytetarët e tyre të vegjël, por edhe 

fëmijët e vendeve fqinje duke siguruar përkujdesin e nevojshëm shëndetësor.  

 

Shtetet e Bashkuara me kënaqësi vazhdojnë partneritetin me qeverinë e Maqedonisë. Më herët 

këtë vit bëmë prerjen e shiritit për donacion të një skeneri CT dhe renovimin komplet të Klinikës së 

kirurgjisë pediatrike, të dyja nga shteti i Vermontit dhe që të dyja për këtë ndërtesë të njëjtë. Në vitin 

2011, gjithashtu kemi ndihmuar renovimin e shtatë shkollave në tërë vendin, ndihmuam Entin special në 

Demir Kapi, dhe, në koordinim me UNICEF-in, kemi dhuruar pajisje për ftohje të vaksinave, që 

mundësojnë distribuimin e sigurtë dhe efektiv të vaksinave në Maqedoni. Këto, dhe shumë projekte të 

tjera shërbejnë si dëshmi për përkushtimin tonë, dhe që është më me rëndësi, për miqësinë me popullin e 

Maqedonisë.  

  

Ju faleminderit për prezencën tuaj në shënimin e kësaj ngjarjeje. Tani dëshiroj t’i jap fjalën 

ministrit Todorov.  

 
 




